
Shai hkat ai

amyu masha ni



66

/Jinghpaw, Kaya, Kayin, Hkang,
Rahkai, Mun, Rohinja hte Myen

amyu masha ni hpe nang gara/

hku mu mada nga nni?

rAm:u masha shagu hta laklai ai htunghking ni hte arawn alai ni/n_ga\

shajang ma ai raitim, yawng hta bung ai lam ni gaw manu shadan ai

lam hte akyang lai len ni rai nga ai. Ga shadawn tsun ga nga yang,
sakkung ni hpe hkungga ai lam ni, manam daw chye ai lam ni, tinang a
makau grupyin hpe tsaw ra chye ai lam ni, tinang a nawku makam hta

maju jung ai lam ni, shingra tara hpe tsaw ra makawp maga chye ai lam

ni hte tinang a htunghking ningli hpe arawng la chye ai lam ni gaw

bung hkat nga ma ai.

Hka jaw poi, Mun amyu , hte Sam amyu ni a shaning ningnan hte Da-
saung tai poi zawn re ai ni hpe shara hte shara shanglawm galaw ai lam
ni hte manu shadan ai lam ni hpe mu mada nga ga ai. Htunghking hte
seng ai poi langai hkrai hta shi a hkrang arawn alai, laklai ai lam ni nga
nga ai raitim, pyaw chye ai, shang lawm chye ai, wuhpung wuhpawng
hte htunghking lai ladat ni hpe hkungga manu shadan ai lam ni hpe poi

shagu, amyu masha hpan shagu hta nga ai bung hkat ai lam ni hpe mu

L lu nga ga ai. J




Dai hta n ga, laklai shai hkat ai shatmai shagu hta shi a laklai ai
namchyim hte dai namchyim ni nga ai gaw mungdan a hkumtsup
tsawm htap ai nsam ni hpe htawng madun nga ai. Sam hkausoi,
Sabuti (hpu nau hkang ni a lu sha), Jinghpaw shat jam, Mun amyu
ni a Munghinhka, Rahkai ni a hkausin zawn re ai malu masha ni a
namchyim ni hpe yu dat ai shaloi, Mungdan a amyu hpan yawng a
masa | am hte hkumtsup ai namchyim ni hpe htawng madun dan

nga ai.

